
Introducion

O Parque Natural de Baixa Limia — Serra do Xurés locali-
zase no extremo suroccidental da provincia de Ourense en
contacto pola parte sur e suroccidental co Parque Nacional
da Peneda-Geres pertencente a Portugal. Ten unha extension
total de 20.920 hectareas e foi declarado como parque natural
mediante o decreto 29/1993 do 11 de febreiro de 1993. Esta
declaracién foi necesaria para poder garantir a proteccion
sobre os seus valores naturais, paisaxisticos, arqueol6xicos e
etnograficos, unicos dentro da Comunidade Auténoma de
Galicia.

Na figura n° 1 méstrase o mapa de situaciéon do Parque

Natural Baixa Limia-Serra do Xurés.

Figura n® 1

Na seguinte gufa dispofiémonos a catalogar e describir un
grupo zooléxico que tradicionalmente foi inspiraciéon de nu-
merosas supersticions e lendas, pero onde reside a sia maxia
¢ no cofiecemento dos seus costumes. Ao Parque Natural da
Baixa Limia- Serra do Xurés caracterizao a benignidade do
seu clima debido 4 sta localizacién a cabalo entre as duas
rexiéns bioclimaticas predominantes na Peninsula Ibérica, a

Eurosiberiana, tipica do norte de Espafia ¢ Europa e a Medi-

terranea, presente na metade sur da Peninsula Ibérica .

O territorio que abrangue a zona de contacto destas duas
areas bioclimaticas redne as caracteristicas bioxeograficas e
climatoléxicas Optimas para albergar especies tipicas de am-

bas, e na que conflien as suas areas de distribucion.

Este fenémeno bioxeografico trae consigo un aumento da
biodiversidade no parque case tnica dentro do conxunto da
Peninsula Ibérica, que ademais de verse reflectido en case
todos os grupos zooldxicos e botanicos, acada un punto alxi-

do nos anfibios..

O cofiecemento das especies de anfibios presentes no
Parque Natural Baixa Limia- Serra do Xurés as{ como as rela-
ciéns ecoloxicas entre as diferentes especies é de vital impor-
tancia nun territorio como este no que a biodiversidade deste
grupo zooldxico €, sen lugar a dubidas, un dos seus mais im-

portantes valores naturais.

Haibitats

O Parque Natural da Baixa Limia — Serra do Xurés alber-
ga gran variedade de medios no que predomina por extension
o0 mato rochoso sobre todo nas areas mais elevadas do mes-
mo. Nos vales e nas proximidades dos rfos aparecen un aba-
no mais amplo de habitats, sobre todo boscosos e moito

mellor conservados.

Na figura n° 2 vemos os diferentes habitats cos que tra-
ballamos 4 hora de catalogar os medios mais adecuados para

as especies de anfibios presentes no parque.

Caducifolias
Caducifolias ¢ pificiro
Pificiro

Fucalipto e pifciro
Explotaciéns minciras
Mato e especies arboreas
Mato

Pasteiros arbustivos

Prados en maioria,
cultivos anuais ¢
especies forestais

i ERECANEN

Masas de auga

Figura n° 2

A mostraxe deste grupo zooléxico realizouse desde veran

de 2006 a veran de 2007 .

A practica totalidade das especies esperadas dentro do
parque foron detectadas durante esta prospeccién. Sempre
que, condicionado pola abundancia dos contactos, foi posi-

ble, medironse certas variables ecoléxicas como seleccion de

habitat especifica e distribucions reais.

Zonas prospectadas

A figura n® 3 mostra mediante cuadriculas coloreadas as
zonas de mostraxe de anfibios no Parque Natural Baixa Li-

mia- Serra do Xurés.

N [] Limites parque natural
[ Cuadriculas muestreadas

Figura n° 3

A prospeccién realizada perseguiu en todo momento a
procura de animais en todos e cada un dos diferentes medios
presentes no parque, coa intencién de reflectir o mais co-
rrectamente a relacion entre os diferentes animais e os seus

habitats predilectos.

As especies citadas en cuadriculas de distribucién proxi-
mas ao Parque, incluidas aquelas que forman parte da fauna
de anfibios do Parque Nacional de Peneda-Geres, foron in-
cluidas nesta gufa, dado que a continuidade do medio entre a
Serra do Xurés e o territorio colindante, é moi probable que
estas especies se podan atopar no Parque Natural de Baixa

Limia — Serra do Xurés.

13

Distribucion por habitats

As 267 citas do parque natural permiten analizar a apari-

cién diferencial das especies dentro deste territorio e se ben

hai outros factores que poden influir nesta andlise, como o

tempo de mostraxe en cada tipo de habitat ou a época do ano

na que se realizaron ditas mostraxes, serve para inferir unha

idea xeral sobre a aparicién das distintas especies nos diferen-

tes medios e a importancia da conservacion destes habitats

para a supervivencia de cada unha das especies.

Na figura n° 4 mostrase a relacion cuantitativa dos ani-

mais atopados nos diferentes hébitats que compofien o Par-

que Natural Baixa Limia-Serra do Xurés.

Figura n® 4

Actividade

A actividade que presentan os animais deste grupo
zooléxico é moi variable. Por unha banda, a actividade diaria
circunsctibese case 4 diferencia entre dia e noite (o que de-
pende de factores troficos e ambientais) . Os ciclos anuais
dos anfibios falan da sua actividade reprodutiva, sendo nal-
gin casos épocas nas que 0s animais son moito mais aparen-

tes e podendo observarse con facilidade.

O cofiecemento sobre os ritmos da actividade anual dos
anfibios empregouse para a mostraxe de moitas especies que
presentan unha vida mais oculta. A sta localizaciéon fora da
sta época sexualmente activa é unha tarefa dificil, xa que
moitos deles, como algunhas especies de sapos, pasan case
todo o ano soterrados e coas suas constantes vitais reducidas.
A gran mobilidade que presentan estes animais na sia época
reprodutiva sérvenos para localizalos en dita fase pero con-
vérteos en branco facil para os atropelos. Se ben é un proble-
ma que comparte cos réptiles e cos mamiferos, talvez sexa
este grupo zooloxico o mais afectado ao presentar grandes
acumulaciéns de individuos na procura de lugares idéneos

para a sta reproducion.

16

A maior parte dos anfibios que atopamos foron recollidos
baixo pedras ou troncos, e moi poucos foron atopados acti-
vos féra das horas da noite. Esto débese a que a maior parte
dos anfibios presenta unha actividade diaria nocturna e apro-
veitan a temperatura e humidade da noite para cazar e manter

asf a sta pel mollada.

Nalgins casos atopamonos con grandes concentracions

de animais provocadas normalmente por noites con caracte-

risticas ambientais especialmente favorables para eles.

17

Xeneralidades

Os anfibios que se poden atopar dentro dos limites do

Parque Natural da Baixa Limia — Serra do Xurés englébanse

en dous grupos: os urodelos e os anuros.

Tal como se desprende do seu nome (dobre vida) os anfi-

bios son os primeiros vertebrados que conquistaron o medio

terrestre; a sua morfoloxia e anatomia encamifiase directa-

Os anfibios presentan, en xeral, un claro dimorfismo se-
xual, tanto no tamafio do corpo, superior nas femias da maio-
rfa das especies, como noutras caracteristicas. Entre elas po-
derfamos enumerar algunhas, como a morfoloxia da rexién
cloacal, mais avultada nos machos de urodelos, a posesion de
cristas caudais e dorsais e de membranas interdixitais nos

machos de pintafontes ou a presenza de sacos bucais ou de

excrecencias nupciais nos machos de ras e sapos.

Este grupo exhibe quizais a mais extraordinaria variedade
de estratexias reprodutivas de tédolos vertebrados, se ben a
maiorfa delas s6 se observan nas especies tropicais. Os uro-
delos crian normalmente unha soa vez ao ano e o seu ciclo
reprodutor comeza na primavera; a fecundaciéon pode ser
externa nalgunhas familias, pero no 90% delas preséntase a

fecundacién interna.

En xeral, o macho expulsa o esperma aglutinado nunha
bolsa, o espermatoforo, que se deposita no substrato e ata o
cal atrae a femia por medio de movementos de cortexo mais
ou menos complexos. A femia recolle entén o espermatéforo

cos labios da cloaca e os ovos son fecundados internamente.

A femia deposita un nimero variable de ovos un a un

entre a vexetaciéon da charca de reproducién. As larvas son
moi semellantes aos adultos e as suas diferencias mais salien-
tables estan na presenza dunha aleta na cola que a recobre en
toda a sda periferia e as vistosas branquias externas. Ao con-

trario cas dos anuros, as larvas dos urodelos son carnivoras.

20

Nos anuros das zonas temperadas a reproduciéon sucede
normalmente a finais do inverno ou da primavera, ainda que
as femias de algunhas especies poden ter mais dunha posta
anual. En xeral o factor desencadeante da reproducién desta
clase de animais ¢ a chuvia unida a temperaturas suaves. Ini-
ciase entén, para a maiorfa das especies, un desprazamento
masivo, primeiro dos machos e en segundo termo das femias

ata as charcas de reproducion, onde se realizaran as copulas e

as postas.

A medida que chegan s charcas, os machos ocupan terri-
torios individuais dende os cales emiten os cantos caracteris-
ticos de cada especie, que atraen 4s femias. Semella que as
femias escollen aos machos polas caracteristicas sonoras do

seu canto que varfa en funcién da sta masa corporal.

O apareamento ten lugar cunha aperta ou amplexo do
macho 4 femia, habitualmente pola zona das axilas ou 4 altura
da zona inxinal. Este amplexo sucede grazas a que normal-
mente existen unhas excrecencias situadas nos membros an-
teriores dos machos que son zonas de tecido dérmico e epi-
dérmico modificados por unha supetficie cuberta por peque-
nas protuberancias cénicas e, a cotio, fortemente tinguidas de

melanina.

&

i
i

O amplexo estimula 4 femia, que expulsa os ovos. Este
feito é aproveitado polo macho para fecundalos co seu esper-
ma. Os anuros ibéricos, ao contrario cos urodelos, presentan

unha fecundacion externa.

As larvas dos anuros son moi diferentes dos seus adultos
pois estan provistas dunha forte cola nadadora, e ao principio

do seu desenvolvemento, carecen de extremidades. As larvas

de ras e sapos, os cofiecidos cabezéns, son na sta maioria

Os ovos poéfiense no fondo da charca englobados nunha
masa xelatinosa. O seu nimero ¢é variable e poden ser dende
uns poucos ata miles, normalmente esta variacién vai en con-

sonancia cos coidados parentais que posteriormente reciban.

herbivoros ou detritivoros, respiran por branquias exter-

nas e tamén a través do seu tegumento como os adultos.

O periodo de vida larvaria ¢ moi variable nas diversas es-
pecies e depende, ademais, da temperatura da auga e de ou-
tros factores ambientais. Ao finalizar o periodo larvario o
cabezon sofre unha profunda reorganizacion interna e exter-
na, que consiste na cofiecida metamorfose e que desemboca
na aparicién do individuo xuvenil, morfoloxicamente similar

20 adulto.

As duas especies de pintegas presentes na Peninsula Ibéri-
ca (Salamandra salamandra e Chioglossa lusitanica) son duaas es-
pecies con habitos nocturnos que desenvolven a sta activida-
de cando existe unha elevada humidade ambiental e tempera-
turas suaves, manténdose inactivas cando as temperaturas

son moi baixas. A maior parte do dia pasano ocultas debaixo

de troncos e rochas non moi lonxe dos cursos de auga.

O periodo reprodutor ¢ relativamente amplo e na maiotia
dos casos ten lugar dende setembro ata maio; segundo as
localidades, rexistranse un ou dous periodos con maior fre-
cuencia de apareamentos, o primeiro en outubro-novembro e

o outro a finais do inverno ou comezos da primavera.

Clave de identificacion anfibios

1.— Presenza de cola

2
1.- Ausencia de cola e patas robustas

3
2.- Cola de seccion redondeada e glandulas parétides
aparentes

4
2.- Cola aplanada lateralmente

5
3.- Patas fortes adaptadas ao salto, pel lisa

6
3.- Animal rechoncho, pel rugosa, terrestre

7

4.- Cor negra e amarela polo dorso, glandulas parétides
aparentes. Robusta

Salamandra salamandra

4.- Cor dorsal escura con reflexos dourados, animal pequeno
e fraxil coa cola moi longa

Chioglossa lusitanica

5.- Animal grande de cor verde con manchas negras polo
dorso e o ventre nunca con cores vivas

Triturus marmoratus

5.- Sen estas caracteristicas

26

6.- Dedos terminados en discos adherentes

Hyla arborea
6.- Sen esta caractetistica
9
7.- Pupila horizontal
10
7.- Pupila vertical
11

8.- Ventre de cor alaranxada intensa con manchas negras

1 zssotriton boscai

8.- Ventre amarelado sen manchas e presenza dunha lifia que
percorte a cabeza pasando polo ollo.

1 zssotriton helveticus

27

9.- Timpano moi aparente, lifia vertebral clara

Pelophylax perezi

9.- Timpano
reducido

pouco aparente €

12
10.- verdoso
Epidalea Calamita
10.- Iris avermellado
Bufo bufo

28

11.- Pequeno tamafio. Verruguifias avermelladas por
todo o dorso especialmente detras das glandulas parétides

Albytes obstetricans

11.- Timpano non visible, forma xeral rechoncha, cabeza cur-
ta

Pelobates cultripes

12.- Franxa escura por detras do ollo que se ensancha

progresivamente
Discoglossus galganoi

12.- Franxa que se reduce progresivamente

Rana iberica

29

Pintega

/Z Nome cientifico:
4/ {/ } Salamandra salamandra
( = < (ﬁ\li«w/ Nome casteldn:
Vb oA
[ &[ . .\§ # Salamandra comiin
\!/\ﬂ//,\»-/
Descricion:

Urodelo de tamafio grande que pode acadar os 230 mm
de lonxitude total. Cabeza grande e aplanada con fusifio re-
dondeado ou lixeiramente puntiagudo, presenta unhas glan-
dulas parétides grandes con poros glandulares moi aparentes.
De corpo groso e furcos nos costados dotados de poros
glandulares ordenados en ringleiras. Ollos prominentes. Cor
de fondo negra con manchas, franxas ou bandas de cor ama-

rela cuxa extension e abundancia son moi variables.

Habitat:

As stas maiores densidades alcanzanse nas fragas de bos-
que autéctono, umbras e humidas, tamén se presenta nas
zonas de mato das ladeiras de umbra. F comin atopala baixo
pedras, madeiras ou en buracos. Pode ser mais abondosa cer-

ca de cursos de auga.

Bioloxia:

E unha especie principalmente nocturna que desenvolve a
sua actividade cando a humidade ambiental ¢ alta e as tempe-
raturas suaves. Atopase activa durante os meses de setembro
a maio e pode ver interrompida a sta actividade nos meses
mais calorosos. O seu perfodo reprodutor esténdese dende
setembro a maio ainda que se distinguen dous picos onde os
apareamentos son mais abondosos (outubro—novembro e
finais de inverno). E unha especie ovovivipara que soe
“parir” as suas larvas dende os marxes dos puntos de auga
nun numero variable; segundo este numero as larvas poden
variar no seu tamafio e polo tanto necesitar mais ou menos
tempo para completar a sia metamorfose. A sda alimenta-
cién esta composta principalmente de coledpteros, dipteros

e himenopteros ademais de babosas, caracois e mifiocas.

Status e ameazas:

Aparece uniformemente distribuida por todo o parque e
podese considerar unha especie abondosa e comun se ben as

talas de arbores e os incendios podenlle afectar considerable-

mente.

Medidas de conservacion:

Actuaciéns para a conservacion e recuperacion do hébitat,
tanto forestal como acuatico. Recuperacion dos usos tradicio-
nais de auga, coa restauracién e mantemento de fontes, pi-
16ns e estructuras similares. Construcién de pasos de fauna
apropiados para a especie, evitando as{ as mortes por atrope-

los.

Saramaganta

,»ﬂ Nome cientifico:

Chioglossa lusitanica

/ f .
» Nome castelin:

“ee
m/

N e

Salamandra rabilarga

Descricion:

Urodelo moi alongado e fino de aspecto extremadamente
fraxil. De seccién cilindrica, ten unha cola moi alongada que
pode acadar case duas veces e media a lonxitude cabe-
za—corpo. Cabeza pequena e redondeada anteriormente, cos
ollos moi prominentes e situados en posicién lateral. Pode
acadar ata 15 cm de lonxitude total ainda que o mais normal
é a0 redor dos 12 cm. Presenta uns membros moi curtos e
delgados con catro dedos nos anteriores e cinco nos poste-

riores. A parte dorsal pode ter unha cor parda avermellada ou

negra con duas bandas lonxitudinais cobrizas ou douradas.

Habitat:

Vive en zonas escarpadas de xeografia accidentada, con
presenza de arroios e vexetacion densa, cunha humidade am-
biental alta e abundante follaxe. Aparece moi ligada a cursos
de auga sobre todo cando o habitat non ¢ o idéneo, pois sé
ali pode atopar a humidade que precisa. Os cursos de auga
cerca dos cales pode ser atopada soen ter unha auga limpa e

ben osixenada.

Bioloxia:

E unha especie eminentemente nocturna que se mostra
activa cando a humidade ambiental é moi elevada, pode rubir
as arbores. F unha especie axil e ripida en comparacién cos
outros urodelos galegos. A stia época reprodutora soe esten-
derse entre primavera e outono ainda que se pode ver unha
marcada variacién das stas épocas dependendo das condi-
ciéns ambientais locais. Pon ovos na auga corrente contra as
pedras ou pegadas aos marxes de minas. O seu periodo larva-
rio soe durar dous anos pero incluso pode pasar varios anos
no estadio larvario antes de converterse en adultos. A sta
alimentaciéon componse de pequenos invertebrados que cap-

tura coa sua lingua proxectable.

Status e ameazas:

Aparece onde se conserva en mellor estado o medio na-
tural tipico da nosa comunidade; auga non contaminada e
limpa e fragas de folla caduca. As stas poboaciéns vense

afectadas se o ¢ a calidade da auga.

Medidas de conservacion:

Actuaciéns para a conservacion e recuperacion de habitat,
tanto forestal como acudtico. Recuperacion dos usos tradicio-
nais de auga, coa restauraciéon e mantemento de fontes, pi-
16ns e estructuras similares. Mellora da xestion dos cursos de

auga.

Pintafontes comiun

/ . .
/Q Nome cientifico:

Lissotriton boscai

Triton comin

/ < {\/“‘\w-w7 Nome castelin:

Descricion:

Pintafontes de pequeno tamafio que non supera os 95
mm de lonxitude total, cabeza mais longa que ancha con
glandulas parétides ben diferenciadas. Ollos en posicién late-
ral, pequenos e prominentes; non presenta crista vertebral.
Cola aplanada lateralmente cunha lonxitude moi similar 4 do
resto do corpo. A cor dorsal pode ser dende olivicea ou ama-
relada ata pardo escura. Coloracién ventral alaranxada ou

vermella, xeralmente moi intensa con manchas negras redon-

deadas irregularmente repartidas.

Habitat:

Na fase acudtica aparece en todo tipo de puntos de auga,
dende lavadoiros e fontes ata rios, encoros e incluso pozas
estacionais. Atura bastante ben a contaminacién organica. Na

fase terrestre pode aparecer nun amplo espectro de habitats,

ladeiras rochosas, eucaliptais, fragas ou pifieirais.

Bioloxia:

Presenta unha fase terrestre nas épocas do ano mais secas
e calorosas ainda que nas zonas onde as temperaturas son
mais suaves e hai augas permanentes, pode manter a sia fase
acuatica durante todo o ano. As copulas realizanse na auga e
o periodo larvario ¢ moi variable. A sta alimentacién consta
principalmente de insectos e larvas se ben tamén pode depre-

dar sobre moluscos terrestres e mifiocas.

Status e ameazas:

Especie comin e moi frecuente en todo o parque.

Medidas de conservacion:

Actuaciéns para a conservacion e recuperaciéon do habitat,
tanto forestal como acudtico. Recuperacion dos usos tradicio-
nais de auga, coa restauraciéon e mantemento de fontes, pi-
l6ns e estructuras similares. Construccién de pasos de fauna
apropiados para a especie, evitando as{ as mortes por atrope-
los. Control da alteracion, canalizacién, etc. de pequenos re-
gatos, asi como da urbanizacién do solo. Control das poboa-

ciéns de especies aloctonas.

Pintafontes palmado

Nome cientifico:
Lissotriton helveticus

] ,
Nome castelan:
Tritin palmeado

Descricion:

Pintafontes de pequeno tamafio que non adoita superar
os 85 mm de lonxitude total, cabeza de fusifio redondeado e
de ollos pequenos e en posicion lateral. Presenta tres furcos
lonxitudinais na parte supetior da cabeza. O corpo é de sec-
cién circular ou cuadrangular sen presenza de crista vertebral,
ou moi pequena e aparente. As extremidades son moi finas e
delicadas con catro dedos nas anteriores e cinco dedos, con
grandes membranas interdixitais ou non, nas posteriores. A
cor dorsal pode ser parda, ocre ou crema con ou sen man-
chas escuras e cunha lifia escura que vai dende o orificio nasal

ata o principio do pescozo. Ventre de cor amarela apagado.

42



Guia dos anfibios do Parque Natural Baixa Limia— Serra do Xurés

Habitat:

Pédese atopar ligado a todo tipo de puntos de auga tanto
estancada como corrente e se ben pode vivir onde a vexeta-
cion acudtica estd ausente acada as suas maiores densidades
onde esta abunda. Cando estd en fase terrestre pode aparecer

moi afastado das masas de auga.

Bioloxia:

O pintafontes verde pode estar inactivo en inverno nas
zonas mais frias ou no veran nos lugares mais calidos. A sda
actividade é principalmente nocturna, se ben pode ser emi-
nentemente diurna durante a época de reproducion. Esta
época pode estenderse dende outubro ata maio. Os primeiros
animais metamorfoseados pédense ver dende principios de
primavera ata finais do veran segundo as caracteristicas mete-
oroloéxicas dos lugares que habita. A sta alimentacién consis-
te principalmente en larvas de insectos acuaticos, babosas e

caracois.

Status e ameazas:

E unha especie que non é moi comun no sur de Galicia
onde se atopa o parque ainda que si se presenta dun xeito

moi localizado no mesmo .

Medidas de consetvacion:

Actuaciéns para a conservacion e recuperacion do habitat,
tanto forestal como acuatico. Recuperaciéon dos usos tradicio-
nais de auga, coa restauraciéon e mantemento de fontes, pi-
l6ns e estructuras similares. Construccion de pasos de fauna
apropiados para a especie, evitando as{ as mortes por atrope-
los. Conservacion de charcas reprodutivas. Control dos ver-
quidos agricolas e do uso de pesticidas. Control das poboa-

ciéns de fauna aléctona.

Pintafontes verde

Nome cientifico:
Triturus marmoratus
Nome castelin:

Tritén jaspeado

Descricion:

Pintafontes de tamafio grande que pode chegar a acadar
os 160 mm de lonxitude total, a sia cabeza é aplanada co
fusifio redondeado, romo e lixeiramente apuntado. As glan-
dulas parétides estan ben diferenciadas. Presenta un prego de
pel entre a cabeza e o resto do corpo que se denomina prego
gular. As patas son relativamente alongadas ao igual que os
dedos. A sta pel é granulosa. A cor dorsal é verdosa de maior
ou menor intensidade cuberta por manchas irregulares ¢ in-

terconectadas de cor negra; a parte ventral ¢ de cor clara con

manchas escuras de pequeno tamafio .

Habitat:

Pédese atopar ligado a tédolos tipos de puntos de auga
tanto estancada como corrente e se ben pode vivir onde a
vexetacion acudtica estd ausente, as suas maiores densidades

aparecen onde esta é abondosa. Cando esta en fase terrestre

pode aparecer moi aloxado das masas de auga.

Bioloxia:

O pintafontes verde pode estar inactivo en inverno nas
zonas mais frfas ou no veran nos lugares mais calidos. A sda
actividade é principalmente nocturna se ben pode ser emi-
nentemente didrna durante a época de reproducion a cal po-
de estenderse dende outubro ata maio. Os primeiros animais
metamorfoseados pédense ver dende principios de primavera
ata finais do veran segundo as caracteristicas meteoroloxicas

dos lugares que habita.

A sta alimentacién consiste principalmente en larvas de

insectos acuaticos, babosas e caracois.
Status e ameazas:

Especie bastante ben distribuida no parque. Non parece
que tefla mdis ameazas que a contaminaciéon dos puntos de

auga onde habita e ctia.

Medidas de conservacion:

Actuaciéns para a conservacion e recuperacion do habitat,
tanto forestal como acudtico. Recuperacion dos usos tradicio-
nais de auga, coa restauraciéon e mantemento de fontes, pi-
l6ns e estructuras similares. Control das poboaciéns de fauna
al6ctona. Control dos verquidos agricolas e do uso de pestici-
das. Campafias de educacién ambiental e penalizacién pola

captura desta especie.

Sapifio pintoxo

Nome cientifico:
Discoglossus galganoi
Nome castelan:

Sapillo pintojo

Descricion:

Sapifio de tamafio medio que pode acadar excepcional-
mente os 80 mm de lonxitude total. A stia morfoloxia externa
confirelle un aspecto mais semellante a unha ra que a un sa-
po; fusifio apuntado e cabeza ancha na base, a mandibula
superior sobresae un pouco por enriba da inferior, o timpano
non se distingue externamente e os ollos son sobresaintes de
pupila redondeada. Patas dianteiras fortes e robustas con ca-
tro dedos e traseiras adaptadas ao salto, con cinco dedos uni-
dos por unha ampla membrana interdixital. Coloracién dorsal
de manchas escuras sobre un fondo gris verdoso ou pardo

amarelado, coloracién ventral branquecina.

Habitat:

Soe aparecer asociado a puntos e cursos de auga, ocupa
un amplo espectro de hébitats polos que parece non ter moi-
tas preferencias especificas. Practicamente pode habitar case

todo tipo de habitats onde estea presente un punto de auga.

Bioloxia:

Ainda que pode presentar actividade diurna en dfas chu-
viosos ¢ de habitos preferentemente nocturnos e crepuscula-
res. A sta época reprodutora pode estenderse dende princi-
pios de inverno ata finais do veran e normalmente poden
estar activos todo o ano. As copulas e as postas realizanse
normalmente entre febreiro e abril. Aliméntase principalmen-
te de insectos, mifiocas e larvas de invertebrados ainda que
dada a sua voracidade poden chegar a depredar sobre xuvenis
da sta propia especie. Sorprendeunos moito a escaseza deste
animal no parque. Non atopamos ningun individuo en todo
o noso tempo de traballo, serfa interesante suxeito de futuras

investigacions.

Status e ameazas:

Esta especie é unha especie comun e parece que esti en

expansion dada a sta plasticidade ecoléxica.

Medidas de conservacion:

Actuaciéns para a conservacion e recuperacion de hébitat,
tanto forestal como acudtico. Recuperacion dos usos tradicio-
nais de auga, coa restauracién e mantemento de fontes, pi-
l6ns e estructuras similares. Construcciéon de pasos de fauna
apropiados para a especie, evitando as{ as mortes por atrope-

los. Control das poboaciéns de especies al6ctonas.

Sapo comiin

Nome cientifico:

Bufo bufo

1 Nome castelin:
Sapo comiin
]
Descricion:

Sapo grande e de aspecto moi robusto que pode chegar a
acadar ata os 150 mm de lonxitude cabeza-corpo, cabeza
grande con glandulas parétides moi conspicuas. Os ollos, de
pupila horizontal, estin bastante adiantados e o timpano é
bastante aparente. O corpo ¢ moi robusto con patas curtas e
fortes; as anteriores tefien catro dedos mentres que as poste-
riores teflen cinco con membranas interdixitais extensas pero
incompletas. Corpo recuberto de grandes verrugas, cor varia-
ble de pardo claro a case negro, pode presentar manchas
amareladas sobre este. Iris de cor avermellada moi tipica de

esta especie.

54



Guia dos anfibios do Parque Natural Baixa Limia— Serra do Xurés

Habitat:

Pédese presentar en tddalas clases de medios: fragas, pi-
fieirais, xardins, hortas etc. Mostra preferencia por solos de
boa cobertura vexetal ainda que tamén pode apatecer en so-
los rochosos de gran erosién. No parque pédese encontrar

en habitats moi secos para esta especie que mostra o seu ca-

racter ubicuo.

Bioloxia:

De hiébitos crepusculares ou nocturnos pédense atopatr
activos en dfas chuviosos e non moi frios. As charcas e pun-
tos de auga son visitadas polos adultos s6 para a reproducion,
onde sucede unha forte competencia dos machos polas fe-
mias. A sua época de celo pode estenderse durante todo o
ano. Os sapos comuins poden vivir ata 30 anos. A sua alimen-
tacién estd composta fundamentalmente por escaravellos,

bolboretas, cempés, babosas, saltons, etc.

Status e ameazas:

Especie bastante comun no parque e moi doada de atopar
en grandes concentraciéns en noites chuviosas non demasia-

do frias nas estradas.

Medidas de consetvacion:

Actuaciéns para a conservacion e recuperacion do habitat,
tanto forestal como acuatico. Recuperacion dos usos tradicio-
nais de auga, coa restauracién e mantemento de fontes, pi-
l6ns e estructuras similares. Construccion de pasos de fauna
apropiados para a especie, evitando asf as mortes por atrope-
los. Conservacién de charcas reprodutivas, favorecendo a
interconexion entre elas, evitando asi os procesos de illamen-
to de poboaciéns. En caso de ser preciso para este fin, unha
medida de actuacion posible serfa a construccién de masas de
auga permanentes. Control dos verquidos agricolas e do uso

de pesticidas. Campanas de educacion ambiental.

Sapifio comadron

P Nome cientifico:
//
S j Abtes obstetricans
P
P Nome castelin:
; G
/ S ey Ky
n \ / apo partero
e “n S T
N S
s
L A
Descricion:

Pequeno sapo de aspecto rechoncho, cabeza grande e
fusifio romo, non supera os 55 mm de lonxitude cabeza-
corpo. Presenta uns prominentes ollos de pupila vertical, tim-
pano ben visible e glandulas parétides non moi diferenciadas.
Membros robustos e curtos, as patas de atrds teflen cinco
dedos cunha membrana vestixial. A pel presenta verrugas
pequenas e granulos. Cor dorsal de tons pardos con puntos
mais ou menos densos de tons verdosos ou escuros, a parte
ventral presenta xeralmente tons claros; o iris é dunha cor

dourada caracteristica.

Habitat:

Non ¢é unha especie moi ligada a un tipo de habitat carac-
teristico, pode presentarse en case calquera parte, e pode vivir
lonxe dos puntos de auga. Nas zonas queimadas e erosiona-
das pode chegar a acadar altas densidades. F unha especie

que se pode atopar facilmente debaixo de pedras.

Bioloxia:

Esta activo principalmente no creptsculo en dfas nubra-
dos e humidos, pode pasar unha época de hibernacién mais
ou menos longa nas zonas mais elevadas e frias mentres que
pode estar activo todo o ano nas zonas mais temperadas. A
época de celo soe encomezar cos cantos dos machos a princi-
pios de primavera. As copulas realizanse en terra, e o macho
¢ o encargado de transportar a posta ata que chegado o mo-
mento desprazase a un punto de auga e permanece alf ata a
eclosiéon dos ovos. Na sta alimentacion incliense cempés,

coledpteros, arafias e babosas.

Status e ameazas:

E un sapo comun e relativamente abondoso ainda que a
degradacion dos ecosistemas acuaticos pode afectar 4s stas

poboacions.

Medidas de consetvacion:

Actuaciéns para a conservacion e recuperacion do habitat,
tanto forestal como acuatico. Recuperacion dos usos tradicio-
nais de auga, coa restauraciéon e mantemento de fontes, pi-
l6ns e estructuras similares. Construccion de pasos de fauna
apropiados para a especie, evitando asf as mortes por atrope-
los. Seguimento detallado das poboacions, para asi poder
alertar en caso de declive, ademais de poder controlar a posi-
ble dispersién das enfermidades aparecidas recentemente.

Control das poboaciéns de especies aléctonas.

Sapo corriqueiro

f 7 Nome cientifico:
- Epidalea calamita
g\ ] :\'f R
u L Nome castelan:
b A
WI\N\( s Sapo corredor
e /
Descricion:

Sapo de tamafio medio que pode acadar ata os 90 mm de
lonxitude total, de aspecto robusto e rechoncho. Os ollos, de
pupila horizontal, que estin situados nunha cabeza ancha e
redondeada; as glandulas parétides son moi aparentes e pata-
lelas. Os membros son curtos e robustos, os anteriores tefien
catro dedos e os posteriores cinco con membranas interdixi-
tais moi reducidas, pel rugosa con grandes verrugas. A sta
coloracién mais comun é un xaspeado verdoso sobre un
fondo branquecino, presenta unha lifia vertebral amarelada.
A cor ventral presenta unhas manchas escuras sobre un fon-

do claro.

62



Guia dos anfibios do Parque Natural Baixa Limia— Serra do Xurés

Habitat:

Preséntase normalmente en habitats aloxados de cursos
de auga e con predominio de solos areosos ou soltos, presen-

te tamén en zonas rochosas con mato, en dunas e marismas.

Bioloxia:

E comin que empregue tobos doutros animais para pa-
sar a maior parte do dia xa que estes animais adoitan sair de
noite. Como outros anfibios de habitos crepusculares faise
mais diurno na sia época de celo. As postas poden aparecer
todo o ano dependendo das condiciéns climatoloxicas. As
larvas deste sapo son moi pouco competitivas cando teflen
que compartir charca con outras especies polo que o seu éxi-
to pode ser maior en charcas temporais onde non ten que
compartir o habitat. A sta alimentacién componse principal-

mente por escaravellos, formigas, moscas e mifiocas.

Status e ameazas:

Especie bastante ben distribuida polo parque. Noutras
zonas da peninsula parece que as longas tempadas de seca
poden afectar as sias poboacions ainda que en Galicia non

teflen este problema.

Medidas de conservacion:

Actuaciéns para a conservacion e recuperacion de habitat,
tanto forestal como acudtico. Recuperacion dos usos tradicio-
nais de auga, coa restauraciéon e mantemento de fontes, pi-
l6ns e estructuras similares. Construccion de pasos de fauna
apropiados para a especie, evitando as{ as mortes por atrope-
los. Conservacion de charcas reprodutivas. Control dos ver-

quidos agricolas e do uso de pesticidas.

Sapo de esporons

Nome cientifico:
Pelobates cultripes
Nome castelin:

| Sapo de espuelas

Descricion:

Pintafontes de tamafio grande que pode chegar a acadar
os 160 mm de lonxitude total. A sta cabeza é aplanada co
fusifio redondeado, romo e lixeiramente apuntado. As glan-
dulas parétides estan ben diferenciadas. Presenta un prego de
pel entre a cabeza e o resto do corpo que se denomina prego
gular. As patas son relativamente alongadas, ao igual que os
dedos. A sta pel é granulosa. A cor dorsal é verdosa de maior
ou menor intensidade cuberta por manchas irregulares e in-

tercocnetadas de cor negra; a parte ventral é de cor clara con

manchas escuras de pequeno tamafio.

Habitat:

S6 aparece en zonas onde o solo sexa areoso ou estea
formado por terra moi solta e que lle permita escavar as gale-
rias que utiliza para soterrarse. En Galicia aparece nas zonas
de dunas costeiras e zonas preto das lagoas litorais ademais
das zonas do interior que reunan as condiciéns do solo prefe-

rentes para esta especie.

Bioloxia:

Ten habitos nocturnos, a maior parte do tempo pisao
soterrado en galerfas escavadas por el coa axuda dos seus
esporéns. Nalgunhas zonas frias pode pasar por unha época
de hibernacién e soe pasar por unha época de estivacion en
todos os lugares que ocupa, chegada a época de celo que po-
de variar coas condiciéns ambientais e soe coincidir cos dias
temperados e chuviosos de outono ou primavera. Os adultos
vanse 4s charcas e realizan as cépulas e as postas. As larvas
desta especie poden acadar un dos maiores tamafios ente os
anfibios chegando a medir 120 mm. A sda alimentacién estd
composta por unha grande variedade de presas, tales como

mifiocas, babosas, caracois e insectos.

Status e ameazas:

E unha especie moi escasa e moi localizada en certos ha-
bitats especificos para a especie. Esta especie soe estar unida
a terreos areosos e brandos onde poida soterrarse con facili-
dade. En Galicia é extremadamente raro e as suas localiza-
ciéns son moi puntuais; atopase en grave perigo de extincion

dentro da nosa comunidade.

Medidas de conservacion:

Actuaciéns para a conservacion e recuperacion do habitat,
tanto forestal como acuatico. Recuperacion dos usos tradicio-
nais de auga, coa restauraciéon e mantemento de fontes, pi-
l6ns e estructuras similares. Construccion de pasos de fauna
apropiados para a especie, evitando as{ as mortes por atrope-
los. Conservacién de charcas reprodutivas, favorecendo a
interconexion entre elas, evitando asi os procesos de illamen-
to de poboaciéns. En caso de ser preciso para este fin, unha
medida de actuacion posible serfa a construccién de masas de

auga permanentes. Control dos verquidos agricolas.

Ra verde

Nome cientifico:
Pelophylax perezi
Nome casteldn:
Rana verde

Descricion:

Pode acadar ata 100 mm de lonxitude cabe-
za—corpo .Cabeza de lonxitude e anchura similares, co fusifio
lixeiramente apuntado e os ollos prominentes e proximos
entre si. Pupila horizontal e timpano aparente; non presenta
glandulas parétides. De membros anteriores robustos e catro
dedos libres; os posteriores son fortes con cinco dedos con
membrana interdixital. A sda coloracién dorsal é normalmen-
te verdosa. Ainda que pode ser moi variable case sempre apa-
rece unha lifia vertebral clara. Normalmente sobre a cor de
fondo soen aparecer manchas escuras de tamafio e disposi-

cién variables. A cor ventral soe ser branca ou grisacea.

Habitat:

E unha especie moi ligada aos puntos de auga, de pouca
corrente e quedas con vexetacion s beiras,ainda que tamén
poden aparecer en augas moi contaminadas e degradadas en
zonas urbanas. Semella que non lle importa demasiado a ve-
xetacién presente nas beiras.Especie moi xeneralista pode
aparecer practicamente ligada a calquera curso ou punto de

auga.

Bioloxia:

Presenta actividade tanto diirna como nocturna. Nalgu-
nhas zonas pode hibernar ainda que tamén pode carecer des-
te perfodo noutros lugares e pode presentar diapausa estival.
O seu perfodo reprodutor soe estar entre marzo e xullo, du-
rante o cal os machos cantan tanto de dia como de noite.
Despois do amplexo que soe producirse de noite a femia soe
por entre 800 e 10000 ovos; a metamorfose soe producirse
en xullo ou agosto, ainda que se as condiciéns ambientais
non son favorables os individuos poden permanecer en fase

larvaria ata a primavera seguinte.

Os adultos aliméntanse principalmente de artrépodos
(insectos, araneidos, etc.) mifiocas e moluscos, ademais ta-
mén se tefien citado casos de canibalismo. A ra verde é un
recurso tréfico moi abundante que soen explotar moitos ti-
pos de depredadores, como aves (garzas, cegoflas e rapaces),

ofidios e mamiferos terrestres (principalmente mustélidos).

Status e ameazas:

Especie moi abundante e comutn en todo o parque e pre-

sente en todo tipo de ambientes ligados 4 auga.

Medidas de consetvacion:

Actuaciéns para a conservacion e recuperacion do habitat,
tanto forestal como acuatico. Control dos verquidos agricolas
e do uso de pesticidas. Maior control da orixe das ancas de
ra, penando a venda daquelas que sexan de animais salvaxes e

non dos criados para este efecto

Ra patilonga

8 l/,__/

L~

= Nome cientifico:
{.[.'x 7/7 Rana iberica
. »}f;\.‘ g f ! Nome castelan:
m Rana patilarga

Descricion:

Ra de tamafio medio que non soe sobrepasar os 55 mm
de lonxitude cabeza—corpo e de aspecto estilizado. O fusifio
¢ apuntado e o timpano pequeno e pouco aparente. Os mem-
bros anteriores tefien catro dedos libres e os posteriores cin-
co dedos unidos por unha membrana interdixital. Cando os
membros posteriores son abatidos ata diante a articulacion
tibio—tarsal alcanza ou excede o fusifio. A parte dorsal pre-
senta unha coloracién variable que pode ser parda, avermella-
da, grisicea ou escura. Tamén presenta unha mancha posto-
cular escura que se prolonga polo iris ata acadar os orificios
nasais. A zona ventral é normalmente escura con manchas

branquecinas ou douradas de contorno redondeado.

Habitat:

Esta ra esta normalmente moi ligada aos puntos e cursos
de auga. Soe estar presente en regatos ou rfos de auga rapida
e frfa con marxes sombrias con abondosa vexetacion. As pe-
quenas charcas formadas nos bordes dos rios 4 sombra do

bosque de galerfa son un bo lugar para atopar esta especie.

Bioloxia:

Pédese manter activa durante todo o ano nos lugares on-
de as condiciéns ambientais o permiten. Nos lugares como a
alta montafa presenta un periodo de inactividade invernal
que pode prolongarse de novembro a marzo. O periodo de
celo soe ser moi prolongado e pode estenderse dende no-
vembro ata abril. Tanto o seu desenvolvemento larvario
como a época de metamorfose pode ser moi variable segun-
do a localidade, podéndose observar case durante toda a pri-
mavera e veran. A sua alimentacién componse principalmen-
te por dipteros, tricopteros e coledpteros ademais de ardcni-

dos

Status e ameazas:

Especie abundante en comin e todo o parque e presente
nos ambientes mellor conservados unidos a puntos de auga,.
Ainda que é abondosa é unha especie moi sensible 4 conta-

minacién e 4s alteracidéns do seu habitat.

Medidas de conservacion:

Actuaciéns para a conservacion e recuperacion do habitat,
tanto forestal como acuatico. Melloras na xestién e usos do
solo, especialmente no que atinxe 6 impacto da presioén urba-
nistica e turistica no medio ambiente. Control das poboa-

ciéns de especies aloctonas.

Estroza

Nome cientifico:
Hyla arborea

Nome castelin:

Ranita de San Antonio

Descricion:

Anuro non superior aos 50 mm de lonxitude. Cabeza
grande e redondeada de ollos grandes e colocados lateral-
mente coa pupila eliptica horizontal. Timpano aparente e
patas longas con catro dedos nos membros anteriores e cinco
nos postetiores, os dedos presentan uns discos adhesivos no
seu extremo apical, as patas posteriores tefien membranas
interdixitais reducidas e pouco visibles. Pel moi brillante e lisa
cunha cor que pode ser moi variable se ben normalmente ten
tons verdes intensos, oliva ou pardos, unha franxa de cor
escura ou negra (co borde en ocasiéns branco) percorre o
lateral do animal dende os orificios nasais pasando polos
ollos e timpano ata acadar a base das patas posteriores. O

ventre soe ser claro.

Habitat:

Apatece ligada sempre a masas de auga de todo tipo con
duas caracterfsticas principais: que sexan mais ou menos pet-
manentes e que presenten abondosa vexetacién nas marxes,

por onde lle gusta rubir.

Bioloxia:

Teflen habitos nocturnos e crepusculares e soen pasar por
unha época de hibernacién mais ou menos longa, dependen-
do das condiciéns ambientais do lugar que habita. Normal-
mente abrangue o periodo de outubro a finais de febreiro,
cando as temperaturas empezan a suavizarse e aparecen as
primeiras chuvias da primavera. Neste momento empeza a
sta época de reproducion co desprazamento dos adultos as
charcas e o comezo dos cantos por parte dos machos. A sta
dieta consta principalmente de todo tipo de artrépodos como

cochinillas, arafias, escaravellos, chinches e moscas.

Status e ameazas:

Especie moi circunscrita a habitats moi especificos dos
que dependen na sda época de cria. A contaminacién dos
cursos de auga e a destruccion destes tipos de habitats afecta
negativamente as sias poboaciéns. No parque non foi atopa-
da a pesar do esforzo empregado nas estacions de escoita
nocturnas na sta época de cria. Pode estar presente no pat-

que pero sempre dunha maneira moi puntual.

Medidas de conservacion:

Actuaciéns para a conservacion e recuperacion do habitat,
tanto forestal como acuatico. Control do uso de pesticidas e
fertilizantes que contaminan as masas de auga. Control das

poboacions de especies al6ctonas.

Glosario

Anuro: Dise dos batracios que tefien catro extremidades e

carecen de cola.

Biodiversidade: Variedade de especies animais e vexetais no

seu medio ambiente.

Branquias: Organos ramificados e externos no caso das
larvas dos anfibios, que se localizan nos lados da cabeza e

que serven para a captacion de osixeno da auga.

Cabezon: Larva da ra, que se diferencia do animal adulto
principalmente por ter cola, carecer de patas e respirar por

branquias.

Coleoptero: Dise dos insectos que tefien boca disposta para
mastigar, cuncha consistente e dous élitros corneos que co-
bren duas 4s membranosas, pregadas o través cando o animal

non voa.

Discos dixitais: Formaciéns a modo de discos que presen-

tan os individuos de estroza nos extremos distais dos dedos.

Especie: Cada un dos grupos en que se dividen os xéneros e
que se compofien de individuos que, ademais dos caracteres
xenéricos, teflen en comun outros polos cales se asemellan

entre si.

Especie aloctona: Especie non orixinaria do lugar no que se

atopa.

Glandula paratoidea: Zonas engrosadas dispostas aos lados
da cabeza da maioria dos anfibios. Poden ser mais ou menos

aparentes e segregan sustancias toxicas de caracter defensivo.

Habitat: Lugar de condiciéns apropiadas para que viva un

organismo, especie ou comunidade animal ou vexetal.

Larva: Animal en estado de desenvolvemento, cando aban-
dona as cubertas do ovo e é capaz de nutrirse por si mesmo,
pero ainda non adquiriu a forma e a organizacién propia dos

adultos da sua especie.

Membrana interdixital: Tegumento que se estende entre os
dedos dos anfibios e que soe aparecer nas patas traseiras. Po-
den ser mais ou menos apatentes segundo a dependencia 4

auga de cada especie.

Metamorfose: Cambio que experimentan moitos animais
durante o seu desenvolvemento, e que se manifesta non sé
na variacion da forma, sendén tamén nas funciéns e no xéne-

ro de vida.

Prego gular: Pequena dobrez de pel que presenta Pelobates

cultripes na base da gorxa.

Ritmo circadiano: Pertencente ou relativo a un perfodo de
aproximadamente 24 horas. Aplicase especialmente a certos
fenémenos bioléxicos que ocorren ritmicamente ao redor da

mesma hora, como a sucesion da vixilia e o sono.

Timpano: Membrana estendida e tensa como a dun tambor,
que limita exteriormente o oido medio dos vertebrados e que
nos mamiferos e nas aves establece a separacion entre esta

parte do oido e o conduto auditivo externo.

Urodelo: Dise dos anfibios que durante toda a sta vida con-
servan unha longa cola que utilizan para nadar e tamén catro
extremidades, ainda que 4s veces faltan as duas posteriores.

Nalguns persisten as branquias no estado adulto.

